
ZENIČKO-DOBOJSKI KANTON

GRAD  VISOKO

Služba za finansije, privredu, poslovne prostore i ekonomski razvoj



Broj: 
Datum:
Press
 PRODUŽEN ROK: JAVNI PREDPOZIV do 23.10.2025. godine
za učešće lokalnog stanovništva i malih biznisa u projektu
„Socio-ekonomska održivost i podrška lokalnom razvoju u Bosni i Hercegovini (SELLS II)”
Grad Visoko

I. Opšti cilj

Caritas Švicarske u Bosni i Hercegovini, u saradnji sa Gradom Visoko, u okviru projekta SELLS II, raspisuje Javni Predpoziv za lokalno stanovništvo, udruženja i male biznise iz sektora agroturizma, s ciljem osnaživanja i povećanja prihoda kroz dodjelu bespovratnih sredstava, obuka i stručne podrške. Projekat ima za cilj podržati pojedince i porodice, lokalna udruženja i male biznise koji imaju ideju na koji način uvećati vlastito prihodovanje, a spadaju u kategoriju nezaposlenih, zaposlenih sa nedovoljnim primanjima i druge kategorije stanovništva u nepovoljnom ekonomskom i socijalnom položaju. Projekat obuhavata 8 općina: Maglaj, Visoko, Breza, Kladanj, Foča RS, Goražde, Višegradi Rudo. 
II. Kome je predpoziv namijenjen?

Pravo prijave imaju:

- Pojedinci (nezaposleni, zaposleni sa niskim primanjima, povratnici, mladi, žene) koji imaju ideju ili postojeću aktivnost u oblasti agroturizma.

- Mikro i mala preduzeća, udruženja građana, zadruge i drugi oblici poslovanja registrovani na području Grada Visoko, koji djeluju u sektoru agroturizma ili planiraju proširenje djelatnosti u tom pravcu.

- Novoformirana udruženja/subjekti u procesu registracije, koji imaju konkretan plan djelovanja u oblasti agroturizma.

III. Kriteriji za prijavu

Aplikanti moraju ispunjavati sljedeće uslove:

1. Imaju stalno prebivalište i borave na području Grada Visoko.

2. Spadaju u jednu od sljedećih ciljnih grupa:

- Nezaposleni

- Zaposleni sa nedovoljnim primanjima

- Mladi od 18 do 35 godina

- Žene

- Povratnici

3. Imaju jasnu ideju ili postojeću djelatnost koja doprinosi razvoju agroturizma (npr. seoski turizam, proizvodnja i prodaja lokalnih proizvoda, ugostiteljstvo, izletišta, zanatstvo u funkciji turizma i sl.).

4. Spremni su učestvovati u obukama, izradi biznis plana i drugim fazama projekta.

5. Spremni su na sufinansiranje vlastitog biznisa u iznosu od minimalno 20% od ukupne vrijednosti granta.

IV. Vrste podrške

Odabrani aplikanti moći će ostvariti:

- Finansijsku podršku do 5.000 KM za pojedince i domaćinstva.

- Finansijsku podršku do 15.000 KM za start up biznise, mala preduzeća i udruženja.

- Tehničku i stručnu pomoć kroz obuke, mentorstvo i izradu biznis planova.

Grantove zajednički finansiraju:

- Caritas Švicarske – 40%

- Grad Visoko – 40%

- Korisnici – od 20%

V. Način prijave

Za prijavu na predpoziv potrebno je:

1. Preuzeti prijavni formular u prostorijama Grada Visoko, šalter sala ili na web stranici Grada Visoko.

2. Popunjen i potpisan formular dostaviti u zatvorenoj koverti u šalter salu Grada, sa naznakom:

„Prijava za projekat SELLS II – NE OTVARATI“

(bez navođenja imena i prezimena/naziva na koverti)

3. Kandidati koji ispune formalne uslove biće pozvani na obavezni trening za izradu aplikacije, nakon kojeg će se moći prijaviti na glavni Poziv.

VI. Odabir korisnika

Svi aplikanti koji se prijave na ovaj Predpoziv, proći će kroz trening za pravilno ispunjavanje aplikacije za Poziv. Samo oni koji uspješno prođu kroz isti, mogu se prijaviti na Poziv, koji će uslijediti u narednom periodu. U kasnijem periodu uslijediće dodatni treninzi, za izradu Biznis plana i finansijsko vođenje poslovanja, te će nakon toga biti odabrani finalni korisnici. 

Odabir korisnika vršit će komisija sastavljena od predstavnika Caritasa Švicarske i predstavnika Grada.

VII. Rok prijave – produžen rok
Produženi rok za Predpoziv je otvoren 10 dana od dana objave, zaključno sa 23.10.2025. godine
VIII. Napomena

Caritas Švicarske i Grad Visoko zadržavaju pravo da zatraže dodatnu dokumentaciju radi provjere navoda iz prijave. Krajnji odabir korisnika vršiće se na osnovu rezultata obuke, kvaliteta biznis ideje i mogućnosti realizacije u sektoru agroturizma.

